ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ  «ԳՅՈՒՄՐՈՒ ԹԻՎ 37 ԱՎԱԳ ԴՊՐՈՑ» ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ  «ԳՅՈՒՄՐՈՒ «ՖՈՏՈՆ» ՎԱՐԺԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ՄԻԱՁՈՒԼՄԱՆ  ՁԵՎՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՖՈՏՈՆ» ՎԱՐԺԱՐԱՆ»   ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ  ՎԵՐԱԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 2-Ի N 774-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1.Անհրաժեշտությունը
[bookmark: _GoBack]Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության Շիրակի մարզի Գյումրու  քաղաքի Ե,Չարենցի 12 և 12/1 հասցեներում գործող  Հայաստանի Հանրապետության կրթության, գիտության, մշակույթի և սպորտի նախարարության  «Գյումրու թիվ 37 ավագ դպրոց» պետական ոչ առևտրային կազմակերպությունում սովորողների թվի նվազման, իսկ Հայաստանի Հանրապետության կրթության, գիտության, մշակույթի և սպորտի նախարարության «Գյումրու «Ֆոտոն» վարժարան» պետական ոչ առևտրային կազմակերպությունում սովորողների թվի աճը և ուսումնական տարածքների (շենքերի) օպտիմալ օգտագործմամբ:
ՀՀ կրթության, գիտության, մշակույթի և սպորտի նախարարությունը ծառացած խնդիրների կարգավորման նպատակով անհրաժեշտ է համարում վերակազմակերպել երկու դպրոցները՝ միաձուլմանւ եղանակով և հիմնել մեկ վարժարան:
2.Ընթացիկ իրավիճակը և խնդիրները
ՀՀ կրթության, գիտության, մշակույթի և սպորտի նախարարությունը մոնիթորինգ է իրականացնել և տեղեկատվություն հավաքագրել Հայաստանի Հանրապետությունում  գործող հանրակրթական ծրագրեր իրականացնող ուսումնական երկեւ հաստատությունների հզորության, սովորողների և լիցենզիայով սահմանված տեղերի քանակի համամասնության վերաբերյալ, որի արդյունքում պարզ է դարձել, որ «Գյումրու թիվ 37 ավագ դպրոց» ՊՈԱԿ-ը կառուցվել է 1991 թվականին, ք. Գյումրի, Չարենցի 12 հասցեում։ Շենքը երկհարկանի է, նախագծային  հզորությունը 884 սովորող է։ Վերջին անգամ ընթացիկ վերանորոգում իրականացվել է 2022 թվականին։ Ներկա պահին  դպրոցում սովորող աշակերտների թիվը 82 է, ուսուցիչներինը՝ 10, անձնակազմինը՝ 18։  
 	«Գյումրու «Ֆոտոն» վարժարան»  հիմնադրվել է 1995 թվականին, նույն թվականին իր ուսումնական գործունեությունը իրականացրել է Գյումրու թիվ 37 ավագ դպրոցի շենքում (ք. Գյումրի, Չարենցի 12/1 հասցեում)։ Նախագծային հզորությունը  750  սովորող է, այս պահի դրությամբ դպրոցում  սովորող աշակերտների թիվը 882 է,  ուսուցիչներինը՝ 59, անձնակազմինը՝ 33։
ՀՀ կրթության, գիտության, մշակույթի և սպորտի նախարարությունն առաջարկում է՝ «Գյումրու թիվ 37 ավագ դպրոց» ՊՈԱԿ-ը և «Գյումրու «Ֆոտոն» վարժարան» ՊՈԱԿ-ը վերակազմակերպել  միաձուլման ճանապարհով և ստեղծել ««Ֆոտոն» վարժարան» պետական ոչ առևտրային կազմակերպություն և սահմանել, որ վարժարանի գործունեության  առարկան 2-րդ աստիճանի (5-9-րդ դասարաններ) և 3-րդ աստիճանի (10-12-րդ դասարաններ) հանրակրթական հիմնական և լրացուցիչ ծրագրերի իրականացումն է: 
Գյումրու թիվ 37 ավագ դպրոցի և «Ֆոտոն» վարժարանի միաձուլման արդյունքում 2024-2025 ուսումնական տարվանից սկսած սովորողների համար կստեղծվեն առավել նպաստավոր պայմաններ, շենքն ամբողջությամբ՝ իր 5 մասնաշենքերի հնարավորություններով, կծառայի ուսումնական հաստատության սովորողների կրթական կարիքի բավարարմանը։
3.Կարգավորման նպատակը և բնույթը
«Գյումրու թիվ 37 ավագ դպրոցի և «Ֆոտոն» վարժարանի պետական ոչ առևտրային կազմակերպությունների միավորման՝ վարժարան դպրոցի ստեղծման նպատակն է. 
· ապահովել սովորողների կրթություն ստանալու հնարավորությունը՝ 2-րդ  և 3-րդ աստիճանի հանրակրթական հիմնական ծրագրերի ուսուցումը մեկ ուսումնական ուսումնական մասնաշենքում կազմակերպելու միջոցով, 
· բարձրացնել ուսման որակը՝ վարժարանը համալրելով արհեստավարժ մասնագետներով և մանկավարժներով,
· ուսումնադաստիարակչական աշխատանքներներն ու սովորողների կրթության ապահովման գործընթացն իրականացնել առավել բարենպաստ պայմաններում:
4.Նախագծի մշակման գործընթացում ներգրավված ինստիտուտները և անձինք
     Նախագիծը մշակվել է Հայաստանի    Հանրապետության կրթության, գիտության, մշակույթի և սպորտի նախարարության  կողմից։
  5. Իրավական ակտի կիրառման դեպքում ակնկալվող արդյունքը
Ակնկալվում է, որ  «Գյումրու թիվ 37 ավագ դպրոց» և «Գյումրու «Ֆոտոն» վարժարան» ՊՈԱԿ-ներում սովորողները կունենան  համապատասխան տարածք և հիմնական  դպրոցի սովորողների կրթությունը  կկազմակերպվի  առավել  արդյունավետ՝ էապես  բարելավելով կրթության որակը:
 6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Որոշման նախագիծը բխում է Կառավարության 2021-2026թթ. ծրագրի «Կրթություն բաժնում ամրագրված ծրագրերից, մասնավորապես՝  հանրակրթության  ոլորտում առկա  խնդիրների լուծման համար անհրաժեշտ հանրակրթության ամբողջական և շեշտակի փոփոխություն, որի հիմնաքարերից մեկը  մինչև 2026 թվականը հանրակրթության դպրոցներում ապահովել անհրաժեշտ գույքով և սարքավորումներով: Համապատասխան տարածքների առկայության դեպքում հնարավորություն կընձեռվի հանրակրթական նոր չափորոշիչների ամբողջական ներդրումը դպրոցի բոլոր դասարաններում՝ ապահովելով դպրոցական արդիական ու հագեցված ենթակառուցվածքներ, ներառական ու զարգացող միջավայր:
Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:
	 
